Geroa Bai talde parlamentarioari atxikitako foru parlamentari Itxaso Soto Díaz de Cerio andreak idatzizko galdera egin du (11-24/PES-00141), honako hau jakiteko: zer balorazio egiten duen kontseilariak II KPEaren elaborazioaren III. faseari buruz eta zer ekarpen sartuko diren plan horretan. Hona hemen Nafarroako Gobernuko Kultura, Kirol eta Turismoko kontseilariak horri buruz ematen dion informazioa: 
2017-2023 I. NKPEan jasotako neurriei eta proposamenei dagokienez, une honetan lanean badihardute ere, zenbait kontu aipatu behar dira:
– Ebaluazio agiriaren 5. orrialdetik aurrera adierazten den bezala, betetze maila igo egin da proposamen gehienetan; hortaz, ez luke zentzurik izanen dagoeneko martxan dagoen betetze bat eskatzea, kultura politikaren testuinguru berri batean eta pandemiaren ostean. Aurreikusi ezin ziren zenbait ahultasun adierazi ziren, logikoa den bezala, 2017-2023 NKPEaren eraikuntzan. 
– Kultur Eskubideei buruzko Foru Legearen onespena 2019an. Horren xede inspiratzaileak gaur egungo 2024-2028 Kulturaren Plan Estrategikoaren oinarri dira. 
– 2024-2028 NKPEaren zirriborroan bai proposatzen da ardatzetan, ildo estrategikoetan eta ekintzetan lan egitea, aurreko NKPEak egin zuen bezala, izan ere, metodologia eta egitura oso interesgarriak dira. – Ardatzen kasuan, 2024-2028 NKPE berrian lurralde dinamikekin, informazio eta hedapenarekin, enpleguaren kalitatearekin, kultura eskaintzarekin, kultura ekipamenduekin, finantzazioarekin eta hibridazio estrategikoekin zerikusia dutenak ere jasoko dira. 
· Ardatzen proposamenarekin bat datozen ildo estrategikoak erreferentzia gisa hartuta, lurraldean egindako lanetik, kultura eskaintzatik eta toki erakundeekin egindako lanetik eratorritakoak hartzen dira kontuan, Koordinazio Foroa; kultura berezitasuna ikusaraztea; berrikuntzaren alde lan egitea, Adimen Artifizialaren ahultasunak eta ontasunak ezagutzea; Nafarroako Kulturaren Behatokiaren (aurreko 2017-2023 NKPEan sortua) ikerketekin jarraitzea; diagnostikoen, aliantzen eta neurrien bidez enpleguaren kalitatea sustatzea; publikoen sorrera, sentsibilizazioa eta fidelizazioa sortzea; mezenasgoarekin lotutako lana, ikus entzunezko sektoreko zerga arintzeak, Artistaren Estatutua; sektorearen araberako dirulaguntzak eta dirulaguntza kulturalak eta balio katea; kultura politikarekin bat datozen aurrekontuak; kultura ekipamenduak, bibliobus, kultura bizitzako irisgarritasun eta parte hartzerako. 

Horregatik da posible egiaztatzea, planteatzen den zirriborroan, 2017-2023 NKPE hartzen dela erreferentzia gisa, garaietara eta kultura sektoreetako diagnostiko berrietara egokituta, bai eta, nagusiki, III. faseko parte hartze prozesura ere (horren informazioa funtsezkoa da egungo eraikuntzan).
 Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2024ko apirilaren 5ean.

